
EU:a diehtosuodjeásahus buktá ođđa vuoigatvuođaid iežas 
persondieđuide 25. miessemánu rájes 
 
EU:a diehtosuodjeásahusa heiveheapmi álgá 25. miessemánu 2018. Persondieđuid 
gieđahallama vuođđoprinsihpat ja registrerejuvvon olbmo vuoigatvuođat seilot ođastusas 
eanaš ovddežis. Olbmos lea boahttevuođasge vuoigatvuohta dárkkistit iežas guoskevaš 
dieđuid sihke bivdit vuiget feaillalaš dieđuid ja jávkadit dárbbašmeahttun dieđuid. 
 
Ođastusain dahkkojit maiddái ođđa vuoigatvuođat. Iežas dieđuid oažžu registtardoallis 
elektrovnnalaččat ja dieđuid lea dáláža álkit sirdit vuogádagas nubbái. 
 
Diehtosuodjeođastus guoská buot EU:a lahttostáhtaid. Dat mearkkaša, ahte vuoigatvuođat 
iežas persondieđuide leat seammát, vaikke livččii gávppašan ovdamearkan 
neahttagávppis, mii doaibmá nuppi EU-riikkas. 
 
Dieđuid divvumii boahtá mearreáigi 
 
Persondieđuid gieđahallan fitnodat, searvvuš dahje virgeoapmahaš galgá vuiget feaillalaš 
persondieđuid dahje jávkadit ovdamearkan boarásmuvvan persondieđu. Divvumiid galgá 
álggahit almmá ájáhallama, dábálaš dáhpáhusain maŋimustá mánotbaji siste vuigen- 
dahje jávkadanbivdaga vuostáiváldimis. 
 
Persondieđuid guoskevaš diehtodorvoloavkašuhttimiin registtardoalli galgá almmuhit 
diehtosuodjeáittardeaddjái maŋimustá 72 diimmu siste loavkašuhttima ilbmamis. jus 
diehtodorvoloavkašuhttin áitá olbmo vuoigatvuođaid ja friddjavuođaid. Dihto dáhpáhusain 
diehtodorvoloavkašuhttimiin galgá almmuhit maiddái registrerejuvvon olbmui. 
 
Nu gohčoduvvon ovtta luŋkká vuođđojurdaga mielde fitnodat dárbbaša dikšut ášši rájáid 
rasttildan áššiin dušše diehtosuodjeáittardeaddjiin, vaikke fitnodat doaimmašiige máŋgga 
lahttoriikkas. Seammá guoská riikkavuloža, jus son háliida ovdamearkan dahkat váidaga 
nuppi EU-riikkas doaibman fitnodaga doaimmas 
 
Riikkabeivviid gieđahallamis ásahusa dievasmahttán diehtosuodjeláhka 
 
Riikkabeivviin lea dál gieđahallama vuolde ráđđehusa evttohus diehtosuodjeláhkan. 
Dainna dievasmahttojuvvošii ja dárkkálmahttojuvvošii EU:a diehtosuodjeásahus. 
Evttohusa mielde diehtoservodaga bálvalusaid fállán njuolga mánnái gáibidivččii, ahte 
mánná lea unnimustá 13-jahkásaš. Dán nuorat máná dáfus registtardoalli galggašii 
dárkkistit, ahte mánás lea vánhemiid miehtan ovdamearkan sosiála media bálvalusaid 
geavaheapmái.  
 
Diehtosuodjelágain maiddái mearriduvvošedje spiehkastagat diehtosuodjeásahussii dihto 
gažaldagain ja čohkkejuvvojit diehtosuodjeáššiide gullevaš virgeoapmahašbarggut 
diehtosuodjeáittardeaddjái. 
 



Diehtosuodjeláhka boahtá fápmui nu jođánit, go riikkabeaivvit leat dohkkehan dan ja láhka 
lea nannejuvvon. 
 
Lassidieđut: láhkaásahanráđđi Anu Talus, vuoigatvuođaministeriija, tel. 02951 50586, 
ovdanamma.sohkanamma(at)om.fi, 
láhkaásahanráđđi Tanja Jaatinen, vuoigatvuođaministeriija, tel. 02951 50056, 
ovdanamma.sohkanamma(at)om.fi, 
diehtosuodjeáittardeaddji Reijo Aarnio, tel. 02956 66730, 
ovdanamma.sohkanamma(at)om.fi 
 
Vuoigatvuođaministeriija dieđáhus 1.3.2018: Diehtosuodjeláhka dievasmahtášii EU:a 
diehtosuodjeásahusa http://oikeusministerio.fi/artikkeli/-/asset_publisher/tietosuojalaki-
taydentaisi-eu-n-tietosuoja-asetusta 
  
Diehtu EU:a diehtosuodjeođastusas (diehtosuodjeáittardeaddji doaimmahaga 
neahttasiiddut) http://www.tietosuoja.fi  

